               Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«____»__________ 2015 թ. N_____-Ա
«ՖԵՐՈՆ»  ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆԸ ԶԵՆՔԻ ԱՐՏԱԴՐՈՒԹՅԱՆ ԼԻՑԵՆԶԻԱ  ՏԱԼՈՒ ՄԱՍԻՆ

«Լիցենզավորման մասին» Հայաստանի Հանրապետության օրենքի 8-րդ, 26-րդ ու 43-րդ, «Զենքի մասին» Հայաստանի Հանրապետության օրենքի 9-րդ հոդվածներին  և Հայաստանի Հանրապետության կառավարության 2002 թվականի դեկտեմբերի 5-ի N 2048-Ն որոշման համապատասխան՝ Հայաստանի Հանրապետության կառավարությունը որոշում է.

«ՖԵՐՈՆ» (իրավաբանական անձի գտնվելու վայրը` ք.Երևան Արտաշիսյան 50 շենք բնակարան 6, գործու​նեության իրականացման վայրը` Կոտայքի մարզ, գյուղ Գառնի, գիտա-արտադրական բազա) սահմանափակ պատասխա​նատվությամբ ընկերու​թյանը երեք տարի ժամկետով տալ զենքի արտադրության լիցենզիա:

Տեղեկանք

«ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին»   ՀՀ կառավարության որոշման  ընդունման հիմնավորման
        1.Իրավական ակտի ընդունման անհրաժեշտությունը (նպատակը).

         ՀՀ կառավարության «ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» որոշման նախագծի ընդունման հիմք  է հանդիսանում  «Լիցենզավորման մասին» Հայաստանի Հանրապետության օրենքի 26 և 43-րդ, «Զենքի մասին» Հայաստանի Հանրապետության օրենքի 9-րդ հոդվածների դրույթները, Հայաստանի Հանրապետության կառավարության 2002 թվականի դեկտեմբերի 5-ի N2048-Ն որոշումը, ինչպես նաև «ՖԵՐՈՆ» սահ​մա​նափակ պատասխանա​տվությամբ  ընկերության կողմից ներկայացված հայտը:
2. Կարգավորման հարաբերությունների  ներկա  վիճակը և առկա խնդիրները
«ՖԵՐՈՆ» սահմանափակ պատասխանատվությամբ ընկերությունը ՀՀ պաշտպա​նու​թյան նախարարության պատվերով իրականացնում է  մարտական զենքի պահեստա​մասերի և համալրող մասերի մշակման, նորոգման ու արտադրության պայմանագրային աշխա​տանք​ներ: Հաշվի առնելով վերը նշված է նպատա​կա​հարմար է ընկերության տալ զենքի արտադրության լիցենզիա երեք տարի ժամկետով:

3. Առկա խնդիրների ակնկալվող լուծումները 
«ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» Հայաստանի Հանրապետության կառա​վարության որոշման նախագծի ընդունումով հնարավորություն կտա արդյունավետ իրականացնել ռազմական արդյունաբե​րու​թյան համակար​գա​յին բա​րե​փոխումները և զարգացումը:

4. Իրավական ակտերի ընդունման դեպքում ակնկալվող արդյունքը
Որոշման նախագծի ընդունումով կկարգավորվեն ընկերության և Հայաստանի Հանրապետության գործա​դիր մար​մինների մի​ջև հարաբերությունները, ինչպես նաև պետության տնտե​սական ու ֆի​նանսական հնարավո​րությունների շրջա​​նակներում կընդլայնվեն ներ​հան​րա​պե​տական արտադրու​թյան տեսականին և Հայաստանի Հանրապե​տու​թյան զինված ուժե​րը և այլ զորքերը կապահովվեն ժա​մա​նա​​կա​կից սպառազինությամբ և ռազմական տեխնի​կայով: 
5.Նախագծի մշակման գործընթացում ներգրավված ինստիտուտները, անձիք

«ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» Հայաստանի Հանրապետության կառավարու​թյան որոշման նախագիծը մշակվել է Հայաստանի Հանրապետության պաշտպանության նախարարության կողմից:
Տեղեկանք
ՀՀ կառավարության «ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» որոշումն  ընդունելուց հետո  իրավական այլ ակտերում փոփոխություններ կատարելու մասին
«ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» Հայաստանի Հանրապետության կառավարության որոշման նախագիծն ընդունելու առնչությամբ Հայաստանի Հանրապետության իրավական այլ ակտերում փոփո​խու​թյուններ  չեն  կատարվելու:

2. Միջազգային պայմանագրերով ստանձնած պարտավորությունների հետ հա​մապատասխանությունը 

 Համապատասխանում  է:

Տեղեկանք
«ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» Հայաստանի Հանրապետության կառավարության որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին
«ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» Հայաստանի Հանրապետության կառավարության որոշման նախագիծն ընդունելուց հետո լրացուցիչ ֆինանսական միջոցներ չեն պահանջվելու և 2015թ. Հայաստանի Հանրապետության պետական բյուջեի եկամուտներում ու ծախսերում  փո​փո​​խություն​ներ  չեն  կատարվելու:
ՏԵՂԵԿԱՆՔ
Հայաստանի  Հանրապետության կառավարության «ՖԵՐՈՆ» սահմանափակ պատասխա​նատվությամբ ընկերությանը զենքի արտադրության լիցենզիա տալու մասին» որոշման նախագծի  վերաբերյալ շահագրգիռ պետական մարմինների դիտողությունների և առաջարկությունների  մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ Ազգային անվտանգության խորհրդի աշխատակազմ` ելք NԱԽ -1/354  առ 20.08.2015թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ ֆինանսների նախարարություն` ելք N 01.1/11-1/23176-15  առ 25.08.2015թ.

	Նախագծի 1-ին կետում «ռազմամթերքի արտադրությունը» համապատասխանեցնել «Լիցենզավորման մասին» ՀՀ օրենքի 43-րդ հոդվածի 2-րդ մասի 4-րդ ենթակետին
	Ընդունվել և նախագծում կատարվել է համապատասխան փոփոխություն

	ՀՀ էկոնոմիկայի նախարարություն` ելք N 01/16.3/6863-15  առ 01.09.2015թ.

	Դիտողություններ և առաջարկություններ չունենք
	Ընդունվել է ի գիտություն

	ՀՀ ոստիկանություն` ելք N 19/3-1704  առ 24.08.2015թ.

	Նախագծի վերջին տողում «ռազմամթերքի արտադրու​թյունը» համապատասխանեցնել «Լիցենզավորման մա​սին» ՀՀ օրենքի դրույթներին
	Ընդունվել և նախագծում կատարվել է համապատասխան փոփոխություն

	ՀՀ «փորձաքննությունների ազգային բյուրո» ՊՈԱԿ` ելք N 05/590  առ 13.08.2015թ.

	ՊՈԱԿ-ը իրավասու չէ իրականացնել և տրամադրել փորձագիտական եզրակացություն, քանի որ չունի լիցեն​զավորման գործունեության տեսակների վեաբերյալ օրենքով նախատեսված փորձաքննությունների իրակա​նաց​ման լիցենզիա
	Ընդունվել է ի գիտություն, քանի որ ՊՈԱԿ-ը չունի մարտական զենքի արտադրության վերաբերյալ  փորձա​քննու​թյան​ իրակա​նաց​ման լիցենզիա, ներկայացվում է նաև ՀՀ ՊՆ տեղակալ ՆՏԱԴ-ի պետի կողմից եզրակացու​թյունը

	ՀՀ արդարադատության նախարարություն` ելք N 01/14/12225-15  առ 07.10.2015թ.

	1. «իրավաբանական հասցեն» բառերն փոխարինել  «իրավա​բա​նական անձի գտնվելու վայրը» բառերով, իսկ «գործու​նեության վայրը» բառերը` «գործունեության իրա​կա​նաց​ման վայրը» բառերով,

2. Նախագիծն համապատասխանեցնել «Իրավական ակտ​երի մասին» ՀՀ օրենքի 36-րդ հոդվածի պահանջներին:
	Ընդունվել և նախագծում կատարվել է համապատասխան փոփոխություն 
Ընդունվել և նախագծում կատարվել է համապատասխան փոփոխություն

	ՀՀ Նախագահի աշխատակազմ` ելք NՂ-1835   առ 03.11.2015թ.

	Դիտողություններ և առաջարկություններ չունի
	Ընդունվել է ի գիտություն


